
2023 гъэм и етIуанэ илъэс ныкъуэм щIэджы-
кIакIуэхэм яIэ рыхьэну газетхэмрэ журналхэмрэ 
Iэ щы щIадз зэманыр иухащ. АрщхьэкIэ 
къыкIэрыхуахэм зы мазэкIэ нэхъ кIасэу ахэр хуа-
хьынущ дызыхуэкIуэ махуэ гъунэгъухэм и пщэр 
щIатмэ. 

Мази 5-м «Адыгэ псалъэ» газетым и уасэщ:
унэм ныфхуахьыну фыхуеймэ - сом 682-рэ 

 кIэ пIейкIэ 69-рэщ;
фэ езым пощтым къыщыфщтэжынумэ - сом 

620-рэ кIэпейкIэ 85-рэ.

Ди индексыр П 5894

Фи насыпыр сыт 
щыгъуи текIуэну! 

КъБР-м  и  Правительствэм

Къэбэрдей-Балъкъэрым и Парламентым и пресс-IуэхущIапIэм къызэритамкIэ

Къат  куэду  зэтет  унэхэр  
зыхуей  хуэгъэзэным  ехьэлIауэ

Зэрызэдэлэжьэнур яубзыху

Узэкъуэтмэщ   ущылъэщыр

Ди къуэш республикэхэм

Илъэс  30  хъуауэ  жылагъуэм  
и  шынагъуэншагъэм  хущIокъу

Мы махуэхэм ди республи-
кэм щекIуэкIащ курыт школ-
хэр къэзыуххэм папщIэ зэха-
ша пшыхьхэр. Жылагъуэм 
мыхьэнэшхуэ щызиIэ а Iуэ-
ху гъуэм хэтащ, егъэджа кIуэ-
хэмрэ еджакIуэхэмрэ, апхуэ-
дэуи адэ-анэхэмрэ благъэ-
Iыхьлыхэмрэ нэмыщI, ди 
щIы налъэм и унафэщIхэр. 
«ДыгъафIэ къалэ» творчест-
вэмкIэ сабий академиер мы 
гъэм къэзыуха ныбжьы-
щIэхэм апхуэдэу яхуэкIуащ 
КъБР-м и Парламентым и 
УнафэщI Егоровэ Татьянэ. 

КЪЫЗЭХУЭСАХЭМ ма-
хуэшхуэмкIэ ехъуэхъуу, Егоро-
вэм жиIащ абыхэм щIэныгъэ 
щызрагъэгъуэта еджапIэм 
хуэ дэ куэд къэралым зэры-
щымыIэр. 

- «ДыгъафIэ къалэр» ди 
республикэм къызэрыщы -зэ-
Iуах рэ апхуэдэуи зэман куэд 
дэкIакъым, итIани, къытщохъу 
ар игъащIэ лъандэрэ ди гъа-
щIэм хэта еджапIэу. Иджырей 
мардэм хуэкIуэ лэжьыгъэ 
купщIафIэ щызэфIах а Iуэху-
щIапIэр къызэгъэпэщащ тех-
нологие лъагэхэм ятещIыхьа 
IэмэпсымэхэмкIэ, еджэным и 
тегъэщIапIэщ Iэмал пэрыт-
хэмрэ методикэ лъэщхэмрэ. 
«ДыгъафIэ къалэм» и къуда-
мэ нэхъ лъэщхэм ящыщщ фэ 
фыщеджа, НыбжьыщIэ зэчи-
ифIэхэм папщIэ лицейр, - 
къыхигъэщащ Егоровэм. – 
Сигуми си псэми къабгъэ-
дэкIыу сынывохъуэхъу, ныб-
жьыщIэхэ, курыт щIэныгъэ 
зэрызэвгъэгъуэтам папщIэ. 
Фэ фщыщ куэд щытекIуащ, па-
шэ щыхъуащ республикэп со, 
къэралпсо олимпиадэхэм, 
творческэ, спорт зэпеуэхэм, 
нэгъуэщI зэхьэзэхуэхэм. 
 Вбгъэ дэлъ акъылыр, зэфIэ-
кIыр, зэчий зэмылIэужьыгъуэ-
хэр сыт хуэдэ щIыкIэу гъа-

КъБР-м и Iэтащхьэ КIуэкIуэ Казбек УФ-
м и Лъэпкъ гвардием и дзэу Кавказ Ищхъэ-
рэ округым щыIэм и унафэщIым и япэ 
къуэ дзэ, генерал-майор Чернай Олег и гъу-
сэу хэтащ Урысей Гвардием КъБР-м щиIэ 
къу дамэм къа лэн щхьэхуэхэр псынщIэу зы-
гъэзащIэ и «Вер шина» гупыр къызэ рызэ-
рагъэ пэщ рэ илъэс 30 зэрырикъум иращIэ-
кIа дауэдапщэм.

ЗЭIУЩIЭМ хэтхэр дакъикъэкIэ хуэщы-                
гъуащ зи къалэн зыгъэзащIэу хэкIуэда за-
уэлIхэм, мемориалым удз гъэгъахэр тралъ-
хьащ.

АдэкIэ ведомствэм и лэжьакIуэхэр ягъэ-
пэжащ Урысей Федерацэмрэ Къэбэрдей-
Балъкъэр Республикэмрэ я къэрал дамы-
гъэ лъапIэхэмкIэ.

КъБР-м и Iэтащхьэ КIуэкIуэ Казбек гуп 
щхьэхуэхэм хэтхэм я махуэшхуэмкIэ ехъуэ-
хъуащ. «Гупыр къызэрызэрагъэпэщрэ абы и 
зауэлIхэр я пщIэрэ я щIыхьрэ яIыгъыжу я 
цIыхухъу, я дзэ къалэныр ягъэзэщIащ. Нобэ 
дигу къыдогъэкIыж мы махуэшхуэр зылъа-
гъуну къызыхуимыхуахэр. Абыхэм я фэе-
плъыр тщыгъупщэнукъым, къызыхэкIа 
лъэп къым, Хэкум гурэ псэкIэ къулыкъу хуэ-
зы щIа щIалэхэр зэрагъэсам ди щхьэр 
яхудо гъэщхъ абыхэм я адэ-анэхэм, благъэ-
Iыхь лыхэм. Си щхьэкIи Къэбэрдей-Балъ-
къэр Республикэм и цIыхубэми къабгъэ дэ-
кIыу фIыщIэ фхузощI дзэ Iуэху хэхам фыхэту 
къэралым хуэщхьэпэн зэрывлэ жьым щхьэ-
кIэ. Дэ догушхуэ фэркIэ, ди нэхъыжьхэм 

яхуэфащэу, абыхэм я лъагъуэм ирикIуэн 
щIэблэу фыкъыдокIуэтей. Фыузын шэу, те-
кIуэныгъэр къэфхьу сытым дежи фи уна-
гъуэ хэм факъыхыхьэжыну сынывохъуэхъу», 
- жиIащ КIуэкIуэ Казбек зауэлIхэм за-
щыхуигъа зэм. 

«Дзэ Iуэху хэхам и пэщIэдзэм полицэм 
къа лэн щхьэхуэ зыгъэзащIэ и гуп псори фэ 
къыфкIэлъыплъырт япэу зауэм хыхьахэм 
фазэрыщыщым папщIэ. Фэращ япэу 
хэщIыныгъэ зыгъуэтар, иужькIэ дзэ Iуэху хэ-
хам къахуигъэув къалэнхэр зыгъэзэщIэну 
къы зыхуихуахэр фэращ зыдэплъеяр. ЛIы-
гъэ, хахуагъэ зыхэлъ, хэкупсэ нэсу щыт 
цIыхум и щапхъэу зыкъэвгъэлъэгъуащ, 
1993 гъэ лъандэрэ гупым хабзэ дахэу къыде-
кIуэкI хэм пщIэ яхуэфщIу фызэрытетри наIуэ 
къэфщIащ. Фи къалэныр зэрывгъэзащIэм 
папщIэ фIыщIэшхуэ фхузощI», - жиIащ Чер-
най Олег.

«Вершина» гупыр 1993 гъэм къызэра-
гъэпэщауэ щытащ КъБР-м щыIэ МВД-м и 
милицэм къалэн щхьэхуэхэр зэфIэзых и 
къу дамэу. 2011 гъэм ар къалэн щхьэхуэхэр 
псынщIэу зыгъэзащIэ гупу зэрахъуэкIащ, 
иужь кIэ Урысей гвардием и къудамэ щхьэ-
хуэ хъуащ. Абы и лэжьакIуэхэр мызэ-мытIэу 
хэтащ IэщэкIэ зэщIэузэда щIэпхъа-                            
джащIэхэр, гуп щхьэхуэхэм хэтхэр къэубы-
ды нымкIэ ирагъэкIуэкIа контртеррорист 
Iуэху хэм, апхуэдэуи цIыху куэд зыхэт 
зэхыхьэхэр щрагъэкIуэкIкIэ жылагъуэм я 
шынагъуэншагъэм и хъумакIуэхэуи щы-
тащ.

Дзэ Iуэху хэхам хэтхэмрэ абыхэм я унагъуэхэмрэ 
дэIыгъыным хуэгъэпсауэ къызэрагъэпэща,  «Хэкум и 
хъу макIуэхэр» къэрал фондым и щIыналъэ къудамэм 
и унафэщI Дадэ МуIэедрэ КъБР-м узыншагъэр хъу-
мэнымкIэ и министр Къалэбатэ Рустамрэ иджыблагъэ 
лэ жьыгъэ IуэхукIэ зэхуэзащ. Ахэр тепсэлъыхьащ ми-
нистерст вэмрэ фондымрэ зэращIылIэну ЗэгурыIуэ-
ныгъэм къыщагъэлъэгъуэну Iуэхухэм.

ЗЭГУРЫIУЭНЫГЪЭМ къалэн нэхъыщхьэу щыубзыхуа-
уэ щытынущ дзэ Iуэху хэхам и ветеранхэм сыт и лъэныкъ-
уэкIи зыхуэныкъуэ медицинэ дэIэпыкъуныгъэхэр 
яхуэщIэныр. КъБР-м Узыншагъэр хъумэнымкIэ и минис-
терствэм унафэ щхьэхуэкIэ къигъэлъэгъуэнущ Зэ-
гурыIуэныгъэм щыубзыхуахэр гъэзэщIэнымкIэ жэуап 
зыхьыну медицинэ IуэхущIапIэхэр. 

ЩХЬЭЩЭМЫЩI Изэ.

гъэжьауэ - а программэм лэжьэн 
зэрыщIидзэ лъандэрэ - фэтэр куэду 
зэхэт унэхэм я пщIантIэ 200-м 
нэблагъэр зыхуей хуагъэзащ. 

- Республикэм и Iэтащхьэ Къум-
пIыл Мурат къызэрыддиIыгъым и 
фIыгъэкIэ 2023 гъэм абы тед-
гъэкIуэдэнущ федеральнэ, рес-
публикэмрэ щIыпIэ бюджетымрэ 
къыхэкI сом мелуани 126-рэ, - 
жиIащ Митрофановым.

УЭРДОКЪУЭ Женя.

щIэм дяпэкIэ къыщывгъэ-
сэбэпынуми иджы зи Iэ           
илъыр фэращ. Сыныво-
хъуэхъу  насып, узыншагъэ 
фиIэну, фи мурадхэм фа-
лъэIэсыну, ныбжьыщIэхэ. Зы-
щывмыгъэгъупщэ щIэны-
гъэфI фэзыгъэгъуэта фи 
егъэджакIуэхэр, унэтIакIуэхэр. 

Егоровэм къызэрыхигъэ-
щамкIэ, IэщIагъэ къыхэхыныр 
гъащIэм цIыхум кърит Iэмал-
хэм ящыщ зыщ. Абы ныб-
жьыщIэхэм яжриIащ нобэ яч 
лъэбакъуэр пэжу, щхьэж зы-
щIэхъуэпсымрэ и мурадхэмрэ 
ятещIыхьа гъуэгуу къыхущIэ-
кIыну, адэкIи абы хущIемы-

гъуэжыну. Егоровэм зи щIалэ-
гъуэхэм ягу къигъэкIыжащ 
еджагъэшхуэ цIэрыIуэ Эйнш-
тейн Альберт и псалъэхэр: 
«КъызэрымыкIуэ зэфIэкI зи-
Iэу къалъытэхэм я ехъулIэны-
гъэхэр зэрызэхэлъым уеплъ-
мэ, абы талантым щиубыдыр 
зы процентщ зэрыхъур, адрей 
процент 99-р лэжьыгъэм еры-
щу зэрегугъум хуозэ». Спи-
керым ныбжьыщIэхэр къыху-
риджащ еджагъэшхуэм и ща-
пхъэм тетыну. 

 АдэкIэ КъБР-м и Парламен-
тым и пашэм аттестат 
«плъыжь  хэмрэ» «Еджэным 
щызыIэрагъэхьа ехъулIэны-

гъэ лъагэхэм папщIэ» дыщэ 
медалхэмрэ яритыжащ еджэ-
ныр фIы дыдэу зэфIэзыха 
ныбжьыщIиблым. Ар гуапэу 
ехъуэхъуащ егъэджакIуэхэми 
унэтIакIуэхэми, щIэблэм щIэ-
ныгъэ куурэ гъэсэныгъэ 
екIурэ егъэгъуэтыным хьэлэлу 
зэрыхуэлэжьам, дэтхэнэми я 
псэм щыщ Iыхьэ цIыкIу тыгъэ 
зэрыхуащIам папщIэ. 

- Нобэ фи дежкIэ гуфIэ-
гъуэщ мы махуэр икIи мащIэу 
фронэщхъей. Ар гурыIуэ-              
гъуэщ. Фи гъэсэну щытахэм я 
хъыбарыфIхэм фи лъэр щIи-
гъэкIыну, абыхэм хуэдэ, нэ-
хъыфIыж еджакIуэхэр дяпэ-

кIи фиIэну сынывохъуэхъу, - 
къыхигъэщащ абы. - Си гуа-
пэу КъБР-м и Парламентым 
къыбгъэдэкI ЩIыхь тхылъыр 
изотыж «ДыгъафIэ къалэм» 
урысыбзэмрэ литературэмрэ 
ехъулIэныгъэ лъагэхэр иIэу 
щезыгъэдж КIуэкIуэ Тамарэ. 
ФIыщIэ ин пхудощI уи лэжьы-
гъэ хьэлэлым папщIэ. Дыщы-
гъуазэщ уи гъэсэнхэм ящыщу 
15-м урысыбзэмкIэ ЕГЭ-м 
балл 90-м щIигъу къызэрыща-
хьам. Ар ехъулIэныгъэ                   
лъагэщ. Упсэу. 

 Лицейр мы гъэм къэзыуха 
ныбжьыщIэ 49-м ящыщу 30-м 
нэсым балл лъагэхэр къахьащ 
урысыбзэмкIэ (цIыху 15-м),            
химиемкIэ (8-м), тхыдэмкIэ               
(1-м), физикэмкIэ (4-м), лите-
ратурэмкIэ (1-м). 2023 гъэм 
лицейр хагъэхьащ «Сириус» 
центрым дэлажьэ еджа пIэ-
хэм я зэгухьэныгъэм. «Меди-
цинэ» унэтIыныгъэмкIэ екIуэ-
кIа къэралпсо рейтингым 
еджапIэм 13-нэ увыпIэр хуа-
гъэфэщащ. Ар яхэхуащ УФ-м 
и еджапIэ нэхъыфI  200-м, ма-
тематикэмкIэ, естественнэ 
щIэныгъэхэмкIэ ныб жьы щIэ-
хэм къагъэлъэ гъуа зэфIэкI 
лъагэхэр и тегъэщIапIэу. 

ГуфIэгъуэ пшыхьым апхуэ-
дэу къыщыпсэлъащ КъБР-м 
егъэджэныгъэмрэ щIэны-
гъэмкIэ и министр Езауэ Ан-
зор, «Iуащхьэмахуэ» универ-
ситет зэгуэтым и унафэщI Ай-
базовэ Тамарэ, лицейм и уна-
фэщI Джаппуевэ Тамарэ, 
адэ-анэхэр. ЕджакIуэхэми 
фIы щIэ псалъэ куэд хужаIащ 
я зэфIэкIи, къаруи, зэмани 
щымысхьу ябгъэдэлъ щIэны-
гъэхэмкIэ къадэгуэша егъэ-
джакIуэхэмрэ унэтIакIуэ хэм-
рэ. Пшыхьыр ягъэдэхащ ныб-
жьыщIэхэм къызэрагъэпэща 
концерт дахэм. 

Къыхэдгъэщынщи, КъБР-м 
и Парламентым и депутатхэр 
щыIащ республикэм и курыт 
школ куэдым щекIуэкIа ап-
хуэдэ гуфIэгъуэ зэхыхьэхэм. 

ПщIэ зыхуэтщI, щIэджыкIакIуэхэ!

КъБР-м и Правительствэм щекIуэкIащ 
Урысей Федерацэм и щIыналъэхэм щыIэ   
къат куэду зэтет унэхэр зыхуей хуэгъэзэным-
кIэ Кавказ Ищхъэрэ федеральнэ щIына-
лъэм и зэIущIэ. Ар иригъэкIуэкIащ къат куэ-
ду зэтет унэхэр зыхуей хуэгъэзэнымкIэ щIы-
налъэ операторхэм я гъэзэщIакIуэ унафэщI 
Мамоновэ Аннэ.

ЗЭIУЩIЭР къызэIуихащ КъБР-м и Прави-
тельст вэм и УнафэщIым и япэ къуэдзэ Къу-
ныжь МуIэед. 

- КъБР-м и Iэтащхьэмрэ Правительствэм и 
УнафэщIымрэ къабгъэдэкIыу фыкъезгъэблэ-
гъэну си гуапэщ. Къат куэду зэтет унэхэр зы-
хуей хуэгъэзэным пыщIа Iуэхугъуэхэр зэрыгу-
гъум, ахэр зэфIэбгъэкIыным мыхьэнэшхуэ зэ-
риIэм дэтхэнэри дыщыгъуазэщ. ФIыщIэ фху-
зощI мы Iуэхугъуэр къызэрыфIэтам, хуэфэщэн 
гулъытэ зэрыхуэфщIым папщIэ. Къапщтэмэ, 
мыпхуэдэ зэIущIэхэр щхьэпэщ дызэчэнджэ-
щынымкIэ, зэхъуэкIыныгъэфIхэр щыIэным-
кIэ. Дызэдэлажьэмэ, нэхъыбэ зэдгъэхъулIэ-
фынущ, - жиIащ Къуныжьым. 

ЗэIущIэм къыщыпсэлъащ Урысей Федера-
цэм и Президентым и полномочнэ лIыкIуэм и 
къуэдзэу Кавказ Ищхъэрэ федеральнэ щIы-
налъэм щыIэ Надыкто Владимир. 

- ФIыщIэ яхуэсщIыну сыхуейщ Iуэхум теухуа-
уэ зи гуащIэ щымысхь дэтхэнэми щIына-
лъэхэм щыIэ лэжьакIуэхэми. Иужьрей илъэси-
тIым гугъу федгъэхьащ, пэжым ухуеймэ. Ауэ 
ди бгыр зэрыщIэткъузар псыхэкIуадэ хъуа-
къым, зэхъуэкIыныгъэфIхэр щыIэщ. ФIыщIэ 
хузощI Урысей Федерацэм Ухуэныгъэмрэ 
ЖКХ-мкIэ и министерствэм. Къат куэду зэтет 
унэхэр зехьэнымрэ зыхуей хуэгъэзэнымкIэ, 
абыхэм епха нэгъуэщI IуэхухэмкIэ куэдрэ заху-
догъазэ. Долъагъу ди упщIэхэр жэуапыншэ 
зэрымыхъур, пIалъэ къыхамыгъахъуэу къызэ-
рыддэIэпыкъур. 

Къапщтэмэ, иджыпсту дызэлэжьыну диIэр 
мащIэкъым къат куэду зэтет унэхэр зехьэным, 
абыхэм щыпсэухэм ятын хуей ахъшэр къы-
хэхыным, пIалъэ кIэщIым лэжьыгъэ нэхъыбэ 
зэфIэдгъэкIыным, адэкIэ дызытетыну пща-
лъэхэр дгъэбелджылыным теухуауэ. ФокIа-
дэм зэIущIэ едгъэкIуэкIыну ди мурадщ мази 
8-м къриубыдэу дызыхунэсахэр къызэщIэт- 
къуэжу, - къыхигъэщащ абы. 

Къэрал Думэм къыбгъэдэкIыу зэIущIэм къы-
 щыпсэлъащ Ухуэныгъэмрэ псэупIэ-коммуналь-
нэ IуэхущIапIэмкIэ абы и комитетым и уна-
фэщIым и къуэдзэ Разворотневэ Светланэ. 

Урысей Федерацэм ухуэныгъэмрэ псэупIэ 
коммунальнэ IуэхущIапIэмкIэ и министрым и 
къуэдзэ Ересько Алексей зэIущIэм хэтхэм ви-
деокIэ зыпащIащ. Абы къыхигъэщащ 
хьэщIэхуэфI Къэбэрдей-Балъкъэрым мы зы 
гъуэгукIэ емыблэгъэфами, щхьэхуэу зэрызы-

щигъэгъуэзэжынур зэIущIэм къыщаIэта Iуэху-
гъуэ хэм. 

- Хабзэ дахэу къызолъытэ федеральнэ 
щIына лъэхэм мыпхуэдэ зэIущIэхэр зэры-
щекIуэкIыр. ДызэдэIэпыкъуу, дызэчэнджэщу 
ды зэдэлэжьэнымкIэ абы мыхьэнэшхуэ идот. 
Дэтхэнэ щIыналъэми иIэщ Iуэхум хилъхьэ 
щIэщыгъуагъ гуэр. АтIэ, ар нэгъуэщI щIына-
лъэхэми къахуэсэбэпмэ, хъарзынэщ.

2022 гъэм министерствэм иригъэкIуэкIащ 
ЖКХ-м и Iуэхутхьэбзэхэр егъэфIэкIуэным теу-
хуа лэжьыгъэр. Ахэр ехьэлIауэ щытащ къат 
куэду зэтет унэхэм щыпсэухэм зэдай мылъкур 
зехьэным халъхьэ ахъшэм, унэхэр зехьэныр 
къызриубыдэ пIалъэхэм, нэгъуэщIхэми. 2023 
гъэм капремонтыр хиубыдащ Ущыпсэуну къе-
мызэгъ унэхэм я бжыгъэр гъэмэщIэным теу-
хуа социальнэ проектым, - жиIащ абы. 

Къат куэду зэтет унэхэм республикэм щаIэ 
щытыкIэм, унэхэр зыхуей хуэгъэзэным и Iуэху-
кIэ зыхунэсхэмрэ зыхуэныкъуэхэмрэ теухуауэ 
къэпсэлъащ, лъэпощхьэпоуэ зрихьэлIэхэри 
къигъэлъэгъуащ «КъБР-м къат куэду зэтет унэхэр 
зехьэнымкIэ щIыналъэ оператор» IуэхущIапIэм и 
генеральнэ унафэщI Кулиев Мустафир:

- Ди лэжьыгъэр нэхъыфIу, пIалъэ кIэщIми 
къриубыдэу дгъэзэщIэн папщIэ дызыхуэны-
къуэ  хэм ящыщщ унэм щыпсэухэм ятеухуауэ 
тщIапхъэр диIэн зэрыхуейр. Лъэпощхьэпохэм 
ящыщщ къэрал пошлинэр хамылъхьэу судым 
тхыгъэ зэрыщIалъхьэр. 2023 гъэм къриубыдэу 
судым щIалъхьа материал мини 9,5-м къэрал 
пошлинэу тедгъэкIуэдакIэщ сом мелуани 5-рэ 
мин 800-рэ. НэгъуэщI лэжьыгъэхэм тедгъэ-
кIуэдапхъэ ахъшэр абыкIэ дунэтIын хуей мэхъу. 
Си гугъэщ а Iуэхум къат куэду зэтет унэхэр зе-
хьэнымкIэ щыIэ адрей фондхэри иригузавэу. 
Зыхэплъэн хуей Iуэхугъуэщ искым хухэха пIа-
лъэр зэрикIыр. Къат куэду зэтет унэм щып-
сэухэм ящыщ зым теухуауэ а Iуэхур къы-
щыплъытэм деж, и пIалъэм зэи димыгъэхуу 
унэ зехьэным ахъшэ хэзылъхьэхэм я дежкIэ 
гуапэкъым ахэр зэрызэхуамыгъадэр. 

УФ-м ухуэныгъэ стратегие проектхэмкIэ и 
департаментым и унафэщIым и къуэдзэ Огур-
цовэ Аннэ тепсэлъыхьащ къат куэду зэтет 
унэхэр зехьэным и Iуэхур Урысейм зэрыщы-           
зэ теу хуам. Ар къытеувыIащ иужьрей илъэсхэм 
фIы и лъэныкъуэкIэ зызыхъуэжахэми, лъэ-
пощ  хьэпо щыIэхэми, унэхэр зыхуей хуэгъэ зэ-
ным тегъэпсыхьа проектхэми. 

- Къат куэду зэтет унэхэр зыхуей хуэ-
гъэзэнымкIэ щIыналъэхэм щыIэ фондхэм гу-
лъытэ лей яхуэщIыпхъэщ. Абы теухуауэ Уры-
сейм и щIыналъэ псоми зэдай мардэ щхьэхуэ 
гъэбелджылын хуейуэ къызолъытэ. Ар сэбэп 
хъунущ унэхэм щыпсэухэм фондхэм сыт и 
лъэныкъуэкIи дзыхь хуащIынымкIэ, - жиIащ 
Ересько Алексей. 

ГУГЪУЭТ  Заремэ. 

Щэбэт кIуам ди къэралым цIыхуу исыр 
зыгъэ пIейтея Iуэхугъуэм мамыру кIэ зэри-
гъуэтам щымыгуфIыкIа щыIэу къы щIэ-
кIынкъым. Мэремым и жэщым къызэ-
рыIэта дзэлI гупыр Дон Iус Ростов и уэрам-
хэм къы щыдыхьэм, Москва кIуэуэ дзэ 
Iуэхухэр зэхагъэкIыну хъыбар къыщыIум 
Урысей Федерацэм и Президент Путин 
Владимир занщIэу цIыхубэм захуигъэзащ 
епцIыжакIуэхэм я лъэныкъуэр къамы-щ-
тэну, къэралыр бэлыхь хэзыдзэнкIэ                       
хъуну лъэбакъуэ ямычыну, зыкъэзыIэта-
хэм мыгувэу жэуап ткIий зэрахьынур 
жиIэу.

ХЭКУМ мамыр гъащIэр, шынагъуэнша-
гъэр, цIыхухэм я хуитыныгъэр хъума щыхъун 
папщIэ Президентым жиIа псалъэхэр даIы-
гъыу куэд утыкум къыщыпсэлъащ а махуэм. 
Абыхэм ящыщт Кавказ Ищхъэрэ федераль-
нэ щIыналъэм хиубыдэ хэгъэгухэм я уна-
фэщI хэри. 

Къэбэрдей-Балъкъэр Республикэм и Iэ-
тащ хьэ КIуэкIуэ Казбеки Урысейм и Прези-
дентым, Главнокомандующэ Нэхъыщхьэм и 
псалъэхэмрэ гупсысэмрэ диIыгъыу  щIына-

лъэм исхэм захуигъэзащ. Абы жиIащ къэрал 
Iэтащхьэм и еплъыкIэр IупщIу къызэри-
гъэлъэгъуар, ди республикэр абы зэрителъ-
хьэр. «Зыми иIэкъым апхуэдэ хуитыныгъэ, 
ди хэкур яхъумэу, ди щIэблэм я къэкIуэнум 
щIэзэууэ зи псэр зытахэм я цIэхэр фIейм 
халъ хьэну. Быдэу си фIэщ мэхъу мы 
зэрыхьзэрийр икIэщIыпIэкIэ зэриухынур, 
абы Президентым унафэ зэрытрищIы хьы-
фынур», - жиIащ КIуэкIуэ Казбек. ИкIи ды-
щIигъуащ ди республикэм щытыкIэр зэры-
щызэпIэзырытыр, хабзэр къызэпызыуд 
щымыIэу абы и хъумакIуэхэм псори я нэIэ 
зэрыщIэтыр. 

КIуэкIуэ Казбек ди цIыхухэр къыхуриджащ 
къэрал УнафэщIым и Iуэху еплъыкIэр даIы-
гъыну. 

Урысей Федерацэм и Президентымрэ абы 
къуэтхэмрэ зэрыжаIам хуэдэуи зэфIэкIащ 
Iуэхур, зэпэщIэувэныгъэ къэмыхъуу. 
Зэпсэлъэныгъэм лъыгъажэм къригъэлащ 
ди хэкур икIи иджыри зэ наIуэ тщыхъуащ 
къэрал унафэщIхэмрэ цIыхубэмрэ я зэхуаку 
зэкъуэтыныгъэ ин зэрыдэлъыр. 

КЪЭБАРТ Мирэ. 

Эшкакон псым Джагэ къуажэм деж 
хуэзэ и Iуфэр, Карачаевск къалэм 
блэж Теберда псым я IуэхущIа-
пIэхэр зэгъэпэщыжыным хуэунэтIа 
лэжьыгъэхэр, апхуэдэуи Урып псым 
и Iуфэр щагъэбыдащ Преграднэ 
станицэм деж. Псори зэхэп лъхьэж-
мэ, а ухуэныгъэхэр цIыху мини 2,5-
м я гъащIэм и шынагъуэншагъэмрэ 
абыхэм я мылъкумрэ зыхъумэщ. 

ПщIантIэхэр ирагъэфIакIуэ

АДЫГЕЙ. Мейкъуапэ щыпащэ 
жылагъуэ щIыпIэхэр зэпэщ щIы-
ным хуэгъэза лэжьыгъэхэм. 

МЕЙКЪУАПЭ къалэм и Iэтащхьэ 
Митрофанов Геннадий зэрыжиIа-
щи, «ПсэупIэмрэ къалэм и теп-
лъэмрэ» лъэпкъ проектым, «Къа-
лэм и щытыкIэр егъэфIэкIуэн» 
прог раммэм хиубыдэу мы илъэсым 
Адыгейм и щыхьэрым пщIантIэ 20 
зэпэщ щащIынущ. 2017 гъэм ще-

унафэщI Дер Эдуардрэ ягъусэу 
Темрезовым къызэпиплъыхьащ 
Инжыдж цIыкIу псым и Iуфэ ки-
лометри 2,4-рэ зи кIыхьагъыр 
зыхуей хуэзэу зэрагъэбыдар. 
ЩIыналъэм и Iэтащхьэм пщэрылъ 
ящищIащ абы декIуэкIыу лъэс 
зекIуапIэ ящIыну. 

ГЪУЭГУ фондым и ахъшэкIэ 
зекIуа пIэ бгъуфIэ ящIынущ, пкъо-
хэр ягъэувынурэ уэздыгъэхэри 
фIадзэнущ. Районым и мылъкукIэ 
тетIысхьэпIэхэр, клумбэхэр ягъэу-
вынущ. Лэжьыгъэм щIадзэнущ мы 
гъэмахуэм - шыщхьэуIу мазэм. 

Зи гугъу тщIа псы Iуфэр зы-
гъэбыдэ IуэхущIапIэр яубзыхуа пIа-
лъэм ипэ къихуэу дызэрыт илъэ-
сым и гъатхэпэм зэфIагъэкIащ. 
Абы и фIыгъэкIэ псы къиум щахъу-
мащ цIыху 500-м нэблагъэм я 
псэупIэхэмрэ щIы кIапэхэмрэ. Къи-
нэмыщIауэ, иужьрей илъэсым, 
ягъэува пIалъэм ипэ къихуэу икIи 
сыткIи зыхуей хуэзэу, зэфIагъэкIащ 

Адыгэ-Хьэблэ макIуэ

КЪЭРЭШЕЙ-ШЭРДЖЭС. Рес-
публикэм и Iэтащхьэ Темрезов Ра-
шид лэжьыгъэ IуэхукIэ щыIащ 
Адыгэ-Хьэблэ районым. КъШР-м 
щIыуэпс гъэтIылъыгъэхэмрэ эко-
логиемкIэ и министр Кочкаровэ 
Дианэрэ щIыпIэ администрацэм и 



Дунейм
щыхъыбархэр



Щхьэж ди нэIэ щIэтхэм
  дахуэвгъэсакъ Уаз

ХьидышхуэкIэ зэджэ Къурмэныр ислъамым адрей и махуэшхуэхэм къащIыхи-
гъэщым и щхьэусыгъуэр хьэжырщ. Зуль-Хьиджэ мазэр къызэриублэу щIе дзэ 
Мэккэрэ Мадинэрэ щекIуэкI дин дауэдапщэхэм. Абы къыкIэрымыхун папщIэ, дэнэ 
лъэныкъуэкIи къикI хьэжыщIхэм я лъэр Сауд Хьэрыпым хуаунэтI. КъБР-м и Мус-
лъымэнхэм я IуэхущIапIэм щыгъуазэ дещI ди республикэм икIыу щIыналъэ лъа-
пIэм кIуахэм я хъыбарым. 

«АЛЫХЬТАЛЭМ папщIэ пхуэлэжьыну псом нэхърэ нэхъ лъагэщ муслъымэным къыте-
хуэ етхуанэ къалэну щыт хьэжыр. И зэманымрэ и мылъкумрэ емыблэу, и уна гъуэмрэ 
езыр зэса тыншыпIэмрэ къегъанэри, цIыхур Алыхьышхуэм и унафэ ткIийм гукIи 
пкъыкIи щIоувэ мы махуэхэм. 

Уз къекIуэкIам и зэранкIэ илъэсищкIэ зэпыуа Iуэхур Алыхьым и фIыщIэкIэ зэтеу-
вэжащ. Мэккэ лъапIэм кIуэ гъуэгур къызэрызэIуахыжрэ ди республикэм нэрыбгэ 
 366-м зрагъэ хъулIэфащ я хьэж гуращэр. Мы гъэм и гугъу тщIымэ, ди IуэхущIапIэм 
и жэрдэмкIэ Къэбэрдей-Балъкъэрым икIащ цIыху 57-рэ. Хьэжым и къызэгъэпэщыныр 
и пщэ далъхьащ Муслъымэнхэм я IуэхущIапIэм и унафэщIым и  къуэдзэ, къады Ми-
сиров Хъызыр. Мэкъуауэгъуэм и 14-м муфтий Дзасэжь Хьэзрэталий  гъуэгу махуэ 
псалъэкIэ япэ хьэжыщI гупыр иригъэжьащ. КъыкIэлъыкIуэ махуэхэм адрейхэри  кIуащ. 
Нэхъыжь дыдэу КъБР-м икIа гупым яхэтыр илъэс 87-м ит Iэрэмысэ Хъызырщ. 

Мэккэ нэса нэужь, хьэжыщIхэр щIагъэтIысхьэнущ зыхуей псори щагъуэтыну хьэщIэ-
щитIым, Кэбэм пэмыжыжьэу. Дэтхэнэ зыми и хьэжыр Алыхьталэм Iихауэ, узыншэу 
 къекIуэлIэжыну дохъуэхъу». 

 Налшык и «Стрелка» хьэблэм хи-
убыдэ мэжджытырщ нобэ 
дызэрывдэгуэшэну Сэбаншы Хьэ-
дис и мэрем хъутIбэр утыку къыщ-
рихьар. Iимамыр бзэ шэрыуэкIэ 
топсэлъыхь муслъымэну зы-
къэзылъытэжым щыгъыным теу-
хуауэ къытехуэ къалэнхэмрэ иIэ 
 хуитыныгъэхэмрэ. 

 

НапIэр ехьэх!

«Ди нобэрей хъутIбэм «Асфальт 
еплъыгъуэ» щIыфIэтщам щхьэусы-
гъуэ иIэщ, - жеIэри, гушыIэкIэ 
 кърегъажьэ Iимамым. – Ди жагъуэ 
зэрыхъущи, хуабэ зэрыхъуу, къа-
фIэIуэхупхъэр къызыфIэмыIуэху ди 
шыпхъухэр я теплъэм топлъэкъукI, 
абы къыхэкIыу, асфальтым ди нэр 
тедмыгъэкIыу деплъыхыну фIэкIа, 
гуэныхь къэдмыхьын папщIэ, нэ-
гъуэщI Iэмал къытхуэнэркъым. 
Къур Iэн лъапIэм и 24-нэ сурэм и 
30-нэ Iэятым Алыхь Лъагэм щы-
жиIащ: «Уа Мухьэмэд! ФIэщхъуны-
гъэ зы хэлъ цIыхухъухэм я пащхьэм 
зэ мыплъыпхъэ къыщихутэкIэ, я нэр 
ирахьэхыну яжеIэ. ЩIахъумап-
хъэхэри хьэ рэмым пэIэщIэ иры-
ращI. Ар нэхъ къабзагъэщ абыхэм 
я дежкIэ. Алыхьыр щыгъуазэщ абы-
хэм ящIэм».

Мыбдежым Алыхьталэм цIыхур 
хуеущий зинэм зэрызыщихъумэну 
Iэмалым. Уи напIэр епхьэхыныр, 
благъагъкIэ къып пы мыщIа бзылъху-
гъэм уемыплъыныр абы хуэгъэза 
япэ лъэбакъуэщ. «Зинэ фы мыщIэ», 
- жиIэркъым Алыхьталэм. Зэры-
жиIэр: «Зинэм пэгъунэгъу зыв-
мыщI». Дауэ ар къызэрыбгурыIуэн 
хуейр? «ЦIыхубзым фыбгъэ-
дэмыхьэ, фемыплъ, IэкIэ сэлам ев-
мых, фемыпсалъэ, фемыдаIуэ», - 
аращ абы къикIыр. А унафэр бгъэ-
защIэмэ, къэмыхъупхъэ зыри къэ-
хъунукъым. «Фи напIэр ефхьэх», 
- жызыIэ Алыхь талэм ар ткIийуэ 
 муслъымэнхэм къытхуищIа уна-
фэщ. 

Ди напIэр къызэрытIэту, ди 
гупэкIэ дызэрыплъэу, ди жагъуэ 
зэрыхъущи, «цIыхубз фитIнэр» дэнэ 
дежи къыщытпоплъэ. ЦIыхухъум 
дежкIэ абы нэхърэ нэхъ гъэунэхупIэ 
гугъуи щыIэкъым». 

АдэкIэ Iимамым и гугъу ещI «хьи-
джаб» псалъэм и мыхьэнэмрэ 
цIыхубзхэм я зыхуэпэкIэм гу 
зылъытапхъэу хэтхэмрэ. 

«Я цIуугъэнэхэр нэм щIрамыIу, 
езыр-езыру плъагъум нэмыщI», - 
жеIэ Алыхьталэм цIыхубзхэм яхуэ-
гъэзауэ. - Пщэ къихам зыгуэр 
трыраупхъуэ, щхьэр, пщэр, 
тхьэкIумэр, бгъэгур щIигъанэу. Я 
дахагъыр я щхьэгъусэхэм, адэхэм, 
тхьэма дэхэм, я къуэхэм, ялIхэм я 
къуэхэм, я дэлъ хухэм, дэлъхухэм я 
къуэхэм, шыпхъу хэм я къуэхэм, е я 
цIыхубзхэм, пщылIхэм, кхъахэхэм е 
цIыхубз дахагъэр зыхэ зы мыщIэ са-
бийхэм фIэкIа зыми ирырамы-
гъэлъагъу. 

ЛъакъуэкIэ тремыуIуэ, гу зылъра-
гъэтэн пап щIэ, хъыбар зэбгра-
тыкIыу». 

Алыхьталэм мы Iэят телъыджэм 
унафэ щещI цIыхубзхэм «я цIу-
угъэнэхэр щIахъу мэну». Мыбдежым 
къригъэкIыр езы дыщэ е дыжьын-
хэкI цIуугъэнэхэракъым, атIэ ахэр 
зыкIэралъхьэ Iэпкълъэпкъым и Iы-
хьэхэращ: пщэр, бгъэгур, тхьэгъу 
зралъхьэ тхьэкIумэр, IэпщэхъукIэ 
ягъэщIэращIэ Iэпщэр, къи-
нэмыщIхэр. Ахэр псори цIыхубзым 
хамэ цIыхухъум щихъумапхъэхэм 
хеубыдэ. АдэкIэ Алыхьу лъагэрэ 
 лъапIэм жеIэ: «ЛъакъуэкIэ тры-

Бадзэуэгъуэм и нэмэз
   щIыгъуэхэр Фи  лъэIукIэ

Къэбэрдей-Балъкъэрым и Муслъымэнхэм я IуэхущIапIэм къыдитащ.

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

02.41 
02.41 
02.42 
02.43 
02.44 
02.45 
02.46 
02.47 
02.48 
02.50 
02.51 
02.52 
02.53 
02.54 
02.56 
02.57 
02.59 
03.00 
03.01 
03.03 
03.04 
03.06 
03.07 
03.09 
03.10 
03.12 
03.13 
03.15 
03.16 
03.18 
03.19 

Шэджа-
гъуэр

12.20 
12.20 
12.20 
12.21 
12.21 
12.21 
12.21 
12.21 
12.21 
12.21 
12.22 
12.22 
12.22 
12.22 
12.22 
12.22 
12.22 
12.22 
12.22 
12.22 
12.22 
12.23 
12.23 
12.23 
12.23 
12.23 
12.23 
12.23 
12.23 
12.22 
12.22 

04.28 
04.28 
04.29 
04.30 
04.30 
04.31 
04.31 
04.32 
04.33 
04.34 
04.34 
04.35 
04.36 
04.37 
04.38 
04.39 
04.39 
04.40 
04.41 
04.42 
04.43 
04.44 
04.45 
04.46 
04.47 
04.48 
04.49 
04.50 
04.51 
04.52 
04.53 

Ичын-
дыр

16.23 
16.23 
16.23 
16.23 
16.24 
16.24 
16.24 
16.24 
16.24 
16.24 
16.24 
16.23 
16.23 
16.23 
16.23 
16.23 
16.23 
16.23 
16.23 
16.22 
16.22 
16.22 
16.22 
16.22 
16.21 
16.21 
16.20 
16.20 
16.20 
16.19 
16.19

19.54 
19.54 
19.53 
19.53 
19.53 
19.53 
19.52 
19.52 
19.51 
19.51 
19.50 
19.50 
19.49 
19.49 
19.48 
19.47 
19.47 
19.46 
19.45 
19.44 
19.43 
19.42 
19.42 
19.41 
19.40 
19.39 
19.38 
19.36 
19.35 
19.34 
19.33 

1, щэбэт
2, тхьэмахуэ
3, блыщхьэ
4, гъубж
5, бэрэжьей
6, махуэку
7, мэрем
8, щэбэт
9, тхьэмахуэ
10, блыщхьэ
11, гъубж
12, бэрэжьей
13, махуэку
14, мэрем
15, щэбэт
16, тхьэмахуэ
17, блыщхьэ
18, гъубж
19, бэрэжьей
20, махуэку
21, мэрем
22, щэбэт
23, тхьэмахуэ
24, блыщхьэ
25, гъубж
26, бэрэжьей
27, махуэку
28, мэрем
29, щэбэт
30, тхьэмахуэ
31, блыщхьэ

21.34 
21.34 
21.33 
21.33 
21.33 
21.33 
21.32 
21.32 
21.31 
21.31 
21.30 
21.30 
21.29 
21.29 
21.28 
21.27 
21.27 
21.26 
21.25 
21.24 
21.23 
21.22 
21.22 
21.21 
21.20 
21.19 
21.18 
21.16 
21.15 
21.14 
21.13 

Мэккэ и хьэщIэхэр

ремыуIуэ». ЗэрыфщIэжщи, Iэдэм 
бегъымбарым  къуитI иIащ: Къабил-
рэ Хьэбилрэ. Къабил и щIэблэм я 
цIыхубзхэр дахэт, Хьэбил и лъэп-
къым щыщхэм елъытауэ. Мыдрей-
хэм я цIыхухъухэрат нэхъ лъагъу-
гъуафIэр. Бгыщхьэм щыпсэу Къа-
бил и лъэпкъым щыщ цIыхубзхэм 
я лъэдийхэм Iэуэлъауэ зыщI лэ-
рыпсхэр иралъхьэурэ, зыкърагъа-
щIэрт Хьэбил и лъэпкъым щыщ 
цIыхухъу хэм. «ЦIуугъэнэ зыкIэрыщIа 
фи лъакъуэ хэмкIэ фытемыуIуэ, 
цIыхухъухэм гу зылъевгъэтэн па-
пщIэ», - щIыжиIар аращ Алыхьта-
лэм. Нобэ а хьэлым ебгъэщхьыну 
диIэр лъэдакъэ лъагэхэрщ. «ТIыкъ, 
 тIыкъ, тIыкъ», - жиIэу теуIуэу зыгуэр 
зэрыблэкIыу, псоми я щхьэр абыкIэ 
ирагъэзэкI. «Хэту пIэрэ?» Ди 
 къуэшхэми щыщатIагъэ  къохъу 
 макъ зыщI вакъэ, ауэ нэхъыбэу ар 
зы дэт лъагъур ди шыпхъухэрщ. 
«Къы щыф кIухькIэ фытемыуIуэ!», - 
жеIэ Алыхьталэми, си къуэш лъа-
пIэхэ, а унафэр цIыхубзхэм я деж 
нэдв гъэхьэс! Лъэдакъэ лъагэм 
темыувэну, вакъэ щатIагъэхэм я 
лъэгур зэрыхъукIэ щабэрэ макъ 
имы щIу къыхахыныр Алыхьталэм 
ткIийуэ дыкъызыхуриджэ Iуэхущ. 

Ди жагъуэ зэрыхъущи, сурэтыр 
щытепщэ ди зэманым цIыхум и унэ 
щIэсыжуи илэжьыфынущ гуэныхь. 
Интернет губгъуэхэм я зэраны-
гъэшхуэ ди Iумэтым къыдокI, ды-
зэмыплъыпхъэ куэд ди нэм къы-
щIаIу. Алыхьым долъэIу къыд-
дэIэпыкъуну. 

Къэбгъэлъагъуэ мыхъунум и гугъу 
щищIкIэ, «езыр-езыру плъагъум 
нэмыщI» жеIэ зи гугъу тщIа Iэятым. 
Мыбдежым  хь э нэфий мэсхьэбым и 
щIэныгъэлIхэм я еп лъыкIэр зэщхьэ-
щокI. Зы гупым ар нэкIур, Iэ тхьэм-
пэхэр, лъэ тхьэмпэрауэ жаIэ, лъэ-
дийм и лъабжьэкIэ къанэр щIэпхъу-
мэну зэрыгугъум къыхэкIыу. Ауэ ад-
рей еплъыкIэмкIэ, лъэ тхьэмпэри 
щIэпхъу мэныр куэдкIэ нэхъыфIщ, 
псом хуэмыдэу нэмэзым ущытеткIэ. 
Сабийхэр илъэси 10, 11 ныбжьым 

«Накъыгъэм и 27-м къыдэкIа «Адыгэ 
псалъэ» газетым тхыгъэшхуэ дыкъыще-
джащ зи цIэ къизымыIуа тхьэмадэ 
гуэрым теухуауэ: «Фымылъэгъуамрэ 
зыхэвмыщIыкIымрэ щыхьэт нэпцI 
фытемыхъуэ» (къамыгупсыса хъыбар). 

ТХЫГЪЭР зытеухуам сынэмыс щIыкIэ, 
ар зытхыжа, гу къеуэ зиIэ нэхыжьыфIым 
бампIэдэх хуэхъуа Щомахуэ Залинэ 
фIыщIэ хуэсщIынут. «Си къалэн згъэзэщIа-
уэ аращ», - жиIэнкIи хъунщ хъыджэбзым, 
итIани, IэнатIэ пэрыт псоми я къалэныр 
гунэсу ирахьэкIыу щытамэ, а Дадэм къыд-
бгъэдилъхьа гукъеуэм хуэди диIэнтэкъым, 
жьантIэр зыхуэфащэми ар щхьэщызыхын 
и унэ щIыб къыщилъыхъуэнтэкъым. 

Уи гуныкъуэгъуэр газетым къыще-
пхьэлIакIэ, Дадэ, ар зи унэ ихьэхэми 
дзыхь къызэрытхуэпщIыр гурыIуэгъуэщи, 
уи хъыбарым къеджахэм сэлам гуапэ удо-
хыж. Къытезгъэзэжурэ тIэу сыкъеджащ уи 
псэрыIуатэм, нэгъуэщI псалъэ къысхуэ-
гъуэ тыркъым. Япэ къеджэгъуэм сигу хи-
гъэщIащ. «Ярэби, зи цIэр зыбзыщIа мы 
нэхъыжьыфIыр щыпсэур сщIамэ, сыкIуэн-
ти, а и жагъуэ къэзыщIахэм псалъитI за-
хезгъэхынт», - жысIэрт. Ди жагъуэ зэры-
хъущи, адыгэбзэкIэ псалъэу къэнэжа 
тIэкIуми хабзэр Iэнэм деж къыщежьэрэ 
джэгум деж щиухыжу къащохъу. «Нэ-
хъыжь-нэхъыщIэр» щхьэ щIэлъэныкъуэ 
Iыхьэу фIэкIа ящIэркъым нэхъыбэм. 

 Къуажэрэ! Жылэрэ! Дауэрэ дылъэпкъ? 
Сытхэри ди хабзэ? Илъэс 84-м нэсауэ ма-
щэ Iуфэм щепэзэзэх нэхъыжьыр хамэм 
деж тхьэусыхакIуэ догъакIуэ. АпхуэдизкIэ 
къытщошынэри, и цIэр къриIуэну те-
гушхуэркъым. ДэIэпыкъуэгъу къыхуэхъу 
гъунэгъур гъэпщкIуауэ фIэкIа, и куэбжэ 
дыхьэну хуиткъым. Ди тхыдэм уриплъэмэ, 
адыгэ унагъуэм щамыпIам и махуэ мы-
гъуэщи, дызыщотхъуж, зыдогъэщIагъуэ. 
Иджы мис, дызэвгъэплъыж. Я адэ 
пэлъытэм жьыгъэр бэлыхь щащIыныр 
лIыгъэу къызыфIэщIахэм сыт я махуэ? 

 НэхъыжьыфIым и цIэр зэрыдмыщIэм 
къыхэкIыу, нэхъыфI дыдэу мы Iуэхум 
тхухэщIыхьынур ар Алыхьышхуэм 
бгъэдэтлъхьэнырщ. А чэнджэщ дыдэмкIэ 

езыми зыхуэзгъэзэнут. Ярэби, Дадэ! Къур-
Iэным 38-рэ уикIауэ жыбоIэ, удинIыхьлыщ. 
Уи пщIэнтIэпсыр пIихыу, унэ-лъапсэ къо-
зыта Алыхьталэм и гущIэгъум уелъэпауэу 
къыпщыхъуркъэ «жьы хъуахэр щапIыж 
унэм сыкIуэнущ» щыжыпIэкIэ? Ныбжьыр 
хэкIуэтэху, узыхуейр нэхъ мащIэ щхьэкIэ, 
узэсам гъащIэр нэхъ гъэкIуэгъуафIэ ещI. 
Хьэлыр пхъуэжыну, умыцIыхухэм заде-
бгъэкIуну гугъущ. Андез щтапIэ тынш 
 къудей щумыгъуэтынкIи хъуну хамэ 
щIыпIэм нэхъыфI къыщыппэплъэу щхьэ 
къыпщыхъурэ? КъурIэнымрэ нэмэзымрэ 
я IэфIри Алыхьталэм и арэзыныгъэри 
къызэралэжьыр тэмакъкIыхьагъырщ, ар 
уэ хэт нэхъри нэхъыфIу уощIэ. МыщIэларэ 
мыделарэ щыIэкъым щIыжаIэр цIыхум зи-
хъуэжын, щIегъуэжын зэрихьэлырщ. 
УакъыгурымыIуэу къыпфIэщIми, уи нэ-
хъыщIэхэм щапхъэу ураIэщ. Зэгуэр 
къыщIагъэзэжын щхьэусыгъуэ уахуэмы-
хъупIэ иIэкъым абыхэм. КъагурыIуэрэ 
пхуэфащэ пщIэр къыпхуащIмэ, уехъулIащ. 
КъыпхуамыщIщи – псапэр зейр дэ-
зычыхырщ, зыхуэзыгъэныкъуэрщ, ар 
Алыхьталэм езымыудэкIырщ. Губзыгъэра-
къэ «делэм фIэкIыну» къызытехуэр? 
Нэмэзлыкъым узэрытету, апхуэдизу гъа-
щIэм и мыхъумыщIагъэм укърещIыкI. Уи 
дурэш тIэкIур убгынэмэ, уи хабзэ утетыжы-
нуи, уеблэмэ уи бзэкIэ упсэлъэжынуи уи 
дзэ шыуэ, хамэм уафIэлIыкIыу упсэун  хуей 
хъунущ. 

 «КъурIэныр сIэщIэлъщ, дэнэ деж сыт 
итми, сощIэ», - жыбоIэ, Дадэ. Дауи, сэ 
ныбжькIи тIысыпIэкIи къыстехуэркъым уз-
гъэIущыжыну, ауэ бэлыхь хэхуа му-
слъымэн псоми Алыхьышхуэр къызэрыдэу-
щие Iэятыр уигу къэзгъэкIыжынут: «Зы-
гуэрым зыщыбдзейуэ, абы уифI хэлъу 
къыщIэкIынкIи мэхъу. Зыгуэрым ухуеIэу, 
абы уифI хэмылъыххэу къыщIэкIынкIи 
мэхъу. Алыхьым ещIэ, фэ фщIэркъым» 
(2:216). 

 ЕтIанэгъэ пIалъэ фIыкIэ унэс, Дадэ! 
Алыхьым уи гукъеуэ псори пщхьэщих! Зи 
дин къалэн зыщIэж нэхъыжьхэр зэрыди-
мащIэрщ нобэ щIалэгъуалэр зы-
гъэщхьэрыуэр. Тхьэм адыгэр ущиякIуэншэ 
димыщI. 

Хьэрэфэ махуэм ЛIы-
кIуэ лъапIэу щэлатымрэ 
сэламымрэ зэхам и 
иужьрей хьэжыр ищIащ. 
А махуэрщ къыщехар мы 
Iэятыр: «Фи диныр нэгъэ-
са хъуакIэщ. Ислъамыр 
фызэридинымкIэ сы-
арэзыщ, фэстын си гугъа 
фIыгъуэр зэрыщыту 
фIэрызгъэхьащ». 

*   *   *
Хьэрэфэ махуэм Алыхь-

талэм и фIыгъуэхэр уафэ 
нэхъ гъунэгъум къо-
кIуэтэх. ИужькIэ Езыр гу-
щIэгъу зыхэлъ плъэкIэкIэ 
мелыIычхэм яхоплъэри 
яжреIэ: «Феплъыт, си 
пщылIхэр сабэм щIигъэ-
нарэ я щхьэцхэр зэхэт-
хъуауэ къысхуэкIуащ. Сэ 
абы хэм ЛIыкIуэ яхуэз-
гъэкIуати, ирагъэбла-
гъэри и жыIэм щIэува-
хэщ. Тхылъ яхуезгъэхати, 
я фIэщ хъуащ. Фэ 
щыхьэту фызогъэув абы-
хэм я г уэныхьхэр 
 къазэрыхуэзгъэгъуамкIэ». 

Сэращэрэт а шум кIэлъыкIуэ пшэ сабэр!
А сабэрщи – зэуэ къызэщIэтаджэу,
Дыгъэ къухьэ бзий плъыжьыфэм дыщэпсу ириIэрэ
Щабэ цIыкIуу етIысэхыжу.
Сэращэрэт а налиплIым яус уэрэдыр!
Губгъуэ тафэм щиукъуэдиикIа гъуэгум
ЗызыщимыгъэнщI уэрэдыр. 
Сэращэрэт мэлым пщIэхэлъ уэзджынэр!..
Мэл хъушэм ипэ ит мэлыхъуэм и бжьамий макъым
И макъыр хэзыухуанэ уэзджынэр. 
Сэращэрэт а хъыджэбзым къыIурыуэ жьыбгъэр!
Пщыхьэщхьэм къыщыщIэкIам деж,
Хьэндыркъуакъуэ макъ къыздихьу,
Хъыджэбзым и щIыфэр къэзыгъэтхытх жьыбгъэр.
Сэращэрэт а лIыжьым къару къыхэзылъхьэ башыр!
Мэжджытым къыщIэкIыжауэ зэхэт лIыжь гупым
Я уэршэр IэфIым, я гушыIэ дахэм, 
Я унафэм щIэдэIукI башыр. 
Сэращэрэт а кIэртIофым игъусэну кхъуей кIанэр!
ЩIымахуэ жэщым жьыбгъэ къэфиймрэ
Шей къэкъуалъэмрэ щIэдэIукIыу,
Хьэкум къикIыжыну кIэртIофым пэплъэ кхъуей кIанэр. 
Сэращэрэт а хъыджэбз кIуасэм и бохъшэр!
БауэкIэщIу, и нэр гъуэгум тету,
Шу гупым япэплъэ хъыджэбзым
IэщIэкIэзызыхь бохъшэр. 
Сэращэрэт а хъыджэбз цIыкIум
И бостей щIэрыпсым ит щIыIу цIыкIур!
И анэм IэкIэ хуиду, 
Хьид пщэдджыжьым кърита бостейр щыщитIагъэм,
Гугъэшхуэхэр зрипха щIыIу цIыкIур.
Сэращэрэт а кхъэм хэт кхъащхьэдэсэр!
Си къуажэгъу дунейм ехыжар химыгъэгъуэщэн папщIэ,
Ящхьэщыт кхъащхьэдэсэр.
Сэращэрэт! Сэращэрэт! Сытри сэращэрэт!
Си хабзэмрэ си бзэмрэ сыдэпсэууэ, 
Си пIэм сисыжащэрэт!
КIуэдыкIейуэ сыхэмыкIуэдэжащэрэт…

 Усэр зейм и цIэр кIэщIитхакъым

Эфиопием и къухьэпIэ 
лъэныкъуэм щыIэ Бенишган-
гуль щIыналъэм щыщу цIыху 
500 ислъам диным къихьащ.

 
ИСЛЪАМЫР къыщежьагъа-

щIэм гугъу ирагъэхь му-
слъымэнхэр ЛIыкIуэ лъапIэу 
щэлатымрэ сэламымрэ зэхам 
Эфиопием Iэпхъуэну хуит ищIа-
уэ щытащ. А къэралым тепщэ-

Хьид  пщэдджыжьым

Хьэрэфэ махуэм и лъапIагъыр

Дыщэм хэс нэхърэ 
- жьы зыбгъэдэс

Дэ  къытхуатх Зэуэ цIыху 500

нэсамэ, и анэм е и шыпхъум и щы-
гъыныр зэрызэрихъуэкIыр илъагъу 
хъунукъым. Пщэри бгъэгури щIэхъу-
мэн хуейщ. Кавказ цIыхубзхэм 
ящыщ куэдым нобэ IэлъэщI 
зытралъ хьэри, тхьэкIумэри, пщэри, 
бгъэгу къихари къыщIэщу къагъа-
нэ. Ар хъункIэ Iэмал зимыIэщ. 

Унафэр тхьэкIумэм 
щIимыхьэр

Сыт ди цIыхубзхэм жытIэр щIызэ-
хамыхыр? ЦIыхухъухэм ди къа-
лэныр дгъэзащIэкъыми, Алыхьта-
лэм ди псалъэм берычэт хилъхьэр-
къым. ЦIыхубзхэр къыдэдэIуэн пап-
щIэ, щхьэж езыр Алыхьталэм и 
уна фэм дыщIэувэн хуейщ. ИтIанэщ 
ди цIыхубзхэм яжетIэр я гум 
щынэсынур. А Iэятыр къыщIехам и 
щхьэусыгъуэр а зэманым IэлъэщI 
зытралъхьэу, пщэмрэ бгъэгумрэ 
зэIухауэ къагъанэу зэры щы тарщ: 
«Уа Мухьэмэд! Уи щхьэгъусэхэм, 
уипхъухэм, фIэщхъуныгъэ зыхэлъ 
цIыхубзхэм я тепхъуэхэр ира-
гъэкIуэтэхыну яжеIэ. Апхуэдэу ахэр 
пщылIхэмрэ зинащIэ цIыхубзхэмрэ 
къахэпцIыхукIыфынущ, я жагъуэ 
хъун къажьэхэмыуэн папщIэ» 
(33:59). «Джильбабым» мыбдежым 
къригъэкIыр зэрыщыту ущIэзыхъу-
мэ щыгъынщ, нобэ хьиджабкIэ 
дызэджэр. Бзылъхугъэхэм я щы-
гъыныр зэрыщытыпхъэр щIэны-
гъэлIхэм яубзыхуакIэщ. Хьэнэфий 
мэсхьэбымкIэ, нэкIум, Iэ тхьэмпэм, 
лъэ тхьэмпэм къищы нэмыщIа, абы 
адрей псори щIихъумэу щы тын 
 хуейщ, япэрауэ. ЕтIуанэрауэ, 
цIыхубз щыгъыныр быхъуу, Iэпкъ-
лъэпкъыр хыумылъагъукIыу щытып-
хъэщ. Ещанэрауэ, щыгъыным 
узэпхыплъу щыт хъунукъым. 
ЕплIанэр – щыгъыным цIыхухъухэм 
я нэр къыфIэнэу щытын хуейкъым. 
Но бэрей «хьиджабым» хьиджаб 
зытелъ хьэ жыпхъэ куэд дыболъагъу. 
Зэву, узэпхыплъу апхуэдэщ. Ины-
къуэ хэм я лъэгуажьэм нэс къызып-
хощ, кIэ кIыхь ящыгъ пэтми. Ди 
щхьэ гъусэхэр унэм къыщыщIэкIкIэ, 
пэшыр кIыфIу деплърэ, тлъагъум-
кIэ арэзы дыхъумэ, зэфIэкIакъым. 
Нэхум хэши еплъ. Узэпхыплърэ? 
Гъэзэжи, зыхуапэ! ЦIыхубзыр шей-
тIаным и къапхъэн нэхъ Iэрыхуэхэм 
язщ, хьэдисым къызэрыхэщымкIэ. 
Ахэр нэхъ къарууншэщи, занщIэу 
епхъуатэ. 

Сыт Алыхьталэм жиIэр? «ЗинащIэ 
цIыхубзхэм хамыгъэгъуэщэн па-
пщIэ». Ди цIыхубзхэм нобэ зэрыза-
хуапэм хуэдэу зызыхуа пэхэм 
«къэхьпэ» хужаIэу щытащ япэм. Ап-
хуэ дэхэм ябгъэдыхьэртэкъым, 
епсалъэртэкъым, сабийхэри ира-
гъэкIуалIэртэкъым. Нобэ, ди жагъуэ 
зэрыхъущи, я нэхъыбэр зэрытыр а 
теплъэрщ. Сыт ухуейми, фIэщ а 
щыгъыным: абайе, джильбаб, хьи-
джаб. И щIыфэр зэрыщIихъумэн 
дэтхэнэ цIыхубз ми и дапхъэм къы-
щигъуэтыфынущ, хуей закъуэмэ. 

Мыдрейуэ «апхуэдэу иджы за-
хуэпэжыркъым», «моднэкъым», «ар 
хьэрып зы хуэпIэкIэщ», «ди дежкIэ 
апхуэдэ пшахъуэ щы Iэкъым» 

жызыIэхэм фемыдаIуэ! Ар сыт 
гупсысэкIэ? Алыхьталэм гурыIуэ-
гъуэу КъурIэным къыщыбжеIэ: «Уа, 
Мухьэмэд! Уипхъу хэм, уи щхьэ-
гъусэхэм, муслъымэн цIыхубзхэм 
яжеIэ къамыгъэнэIуапхъэр щIа-
хъумэну». Пшахъуэ Iуэху мыбдежым 
къыщыкIуэркъым. 

ФIыцIэ зыщытIэгъэныр 
суннэкъым

Хьэрып дунейм и гугъу тщIымэ, 
абы цIыхухъухэм я нэхъыбэм щы-
гъын хужь, цIыхубзхэм – фIыцIэ 
щыщатIагъэ. Сыт фIыцIэр нэхъ 
къыщIыхахыр? ФIыцIэм нэр ехъуап-
сэркъыми, сеплъарэт жыпIэркъым. 
Ауэ нобэ ди республикэм къы-
щекIуэкIым ещхьу, цIыхубзыр 
зэрыщыту фIыцIэкIэ хуэпамэ, ар 
«хьиджабым гулъытэ зримышалIэу 
щытын хуейщ» жыхуиIэ унафэм 
ебэкъуа мэхъу. Мы щIыпIэм щыща-
тIагъэ щыгъын щытIагъэ, уэрамым 
дэт цIыхухэм уа хэ зэрыхьын хуэдэу. 
Зэрыщыту плъыжьуи, удзы фэуи, 
 гъуэжь е фIыцIэ зэфэзэщуи зы-
щ I э п   х у э п э н  щ ы I э к ъ ы м . 
МыщхъуэкIэп лъыкIэу, къызэрыгуэкI 
фэ гуакIуэхэр къы хэх. Псори а 
жытIам йокIуэлIэж: «ЦIыхухъу хэм я 
нэ укъыфIэмынэн хуэдэу». Ауэ ди 
щхьэгъусэхэм фIыцIэ зэфэзэщкIэ 
зедгъэхуапэрэ къыщIэтшмэ, псори 
зэплъыр аращ. Сыт апхуэдэу щIэ-
хъур? Къахощри! Хьи джабым и 
мыхьэнэр нэм укъыфIэ мынэнырщ, 
цIыхум уакъыхэмыщынырщ. Зы 
щIэныгъэлI щыIэкъым «хьиджаб 
фIыцIэр суннэщ» жиIауэ. Бегъым-
бар лъапIэу щэлатымрэ сэламымрэ 
зэхам и щхьэгъусэхэми щэхьабэхэм 
я щхьэгъусэхэми фэ зэмыщхьхэр 
щатIагъэу щытащ. Езы ЛIыкIуэ 
 лъапIэу щэлатымрэ сэламымрэ зэ-
хами фэ зэхуэмыдэхэм къыхэщIыкIа 
щыгъын зэрихьащ. ФIыцIэр суннэ-
къым. Хьэдисым суннэу къигъэ-
лъагъуэр хужьырщ: «Щыгъын хужь 
щыфтIагъэ, дунейм ехыжа фи 
Iыхьлыхэри хужь ящыгъыу щIэф лъ-
хьэж». Абы къыхэкIыу, цIыхухъухэм 
я дежкIэ суннэр хужьращ. ЦIыхубз-
хэм я дежкIэ - щыгъын быхъу, 
 къомышэкIауэ, узэпхымыплъу, 
цIыхухъухэм я нэ къыфIэмынэу. 

Хуэпаи
хуэдэу…

«Алыхьталэм цIыхухъухэм ещхьу 
зызыхуа пэ цIыхубзхэмрэ цIыхубз-
хэм ещхьу зызыхуапэ цIыхухъу-
хэмрэ нэлат ярихащ», - жеIэ хьэ-
дисым. Михьрадж жэщым илъэ-
гъуахэм щытепсэлъыхьыжым, 
ЛIыкIуэ лъапIэу щэлатымрэ сэла-
мымрэ зэхам жиIэжауэ щытащ: 
«Жыхьэнмэм фIэкIа зыщIыпIи 
щызмылъэгъуа цIыху лIэужьы гъуитI 
щыIэщ. Зы гупыр щIопщ яIыгъыу 
цIыхухэр зыубэрэжьхэрщ. (Ар 
цIыхухэм удын езых лейзехьэхэращ, 
къагъэсэбэпыр щIопщми, башми, 
сэми, нэгъуэщI Iэщэми). ЕтIуанэ 
лIэужьыгъуэр цIыхубзхэрщ: хуэпаи 
хуэдэу, ауэ щыхъукIи тIэщIауэ. 
Апхуэдэхэр жэнэтым ихьэн дэнэ 
къэна, абы и мэ къудей къащIихьэ-
нукъым». «Ар дауэ?» - жаIэри еуп-
щIати, жэуап къаритащ: «Мыб-
дежым сэ апхуэдэхэр щыслъэгъуа-
къым, ауэ зэман дэкIмэ, си Iумэтым 
къыхыхьэнущ ахэр». 

Аращи, си къуэшхэ, зыкъэдв-
гъэщIэжи, хамэ щхьэгъусэхэмрэ са-
бийхэмрэ датемыпсэлъыхьу, щхьэж 
и унагъуэ ис и бынхэмрэ цIыхубз-
хэмрэ ди нэIэ ятедвгъэгъэт»

гъуэр щызыIыгъ чыристан па-
щ тыхь псэ къабзэр муслъымэн-
хэм еныкъуэкъу къурэйшхэм 
емыдаIуэу, щэхьабэхэм къа-
щхьэщыжауэ щытащ а зэман 
жыжьэм. 

 Абы и псапэм и лъэужь ма-
хуэ къыщIэкIынщ дызэрыт зэ-
маным иджыри къэс чыристан 
диныр щытепщэу щыта Эфио-
пиер ислъам къэрал хуэм-хуэ-
мурэ зэрыхъур. ЦIыху мелуани 
110-рэ зэрыс къэралым и про-
цент 35-р муслъымэн диным 
ихьакIэщ, мэжджыту яухуэхэм 
я бжыгъэми хуэмурэ хохъуэ.

